
Sarajevo, 21.10.2025. godine 

 

 

PRETHODNA PROVJERA TRŽIŠTA  

 NABAVKA USLUGE LEKTORISANJE PUBLIKACIJA I DRUGIH DOKUMENATA 

 

 

Na osnovu člana 14a. Zakona o javnim nabavkama (Službeni glasnik BiH, broj: 39/14, 59/22 i 

50/24), Centralna banka Bosne i Hercegovine vrši prethodnu provjeru tržišta, prije pokretanja 

postupka javne nabavke usluge lektorisanje publikacija i drugih dokumenata. 

U svrhu pripreme nabavke i informiranja privrednih subjekata o svojim planovima i zahtjevima u 

vezi s nabavkom, Centralna banka Bosne i Hercegovine provjerava tržište putem web stranice 

www.cbbh.ba .  

Ovim putem Centralna banka Bosne i Hercegovine traži savjet neovisnih stručnjaka, nadležnih 

tijela ili učesnika na tržištu, koji može uključivati i informativnu cijenu ponude za predmet 

nabavke, prema tehničkoj specifikaciji za nabavku usluge lektorisanje publikacija i drugih 

dokumenata, uz molbu da se tražene informacije dostave do 27.10.2025. godine, do 10:00 sati. 

 

Tehnička specifikacija  

 

I  Predmet nabavke 

Usluge lektorisanja materijala na jezike u zvaničnoj upotrebi u BiH (bosanski, srpski i hrvatski 

jezik) na latiničnom i ćiriličnom pismu. 

 

II Mjesto pružanja usluge 

Usluga se pruža  u poslovnim prostorijama dobavljača ili u CBBiH u Sarajevu u M. Tita 25. i M. 

Spahe 3.  

 

III Vrijeme vršenja  usluge 

Usluge pisanog lektorisanja materijala na jezike u zvaničnoj upotrebi u BiH.  

Usluge lektorisanja se obezbjeđuju u skladu sa potrebama organizacionih dijelova CBBiH i 

definisanim rokovima za lektorisanje. Za manji broj lektorisanja može biti traženo da se tretiraju 

prioritetno i da se urade isti dan. 

Rok za dostavljanje lektorisanog teksta dogovoriće Odjeljenje za stististiku i publikacije, Služba 

za planiranje i publikacije sa dobavljačem za svako pojedinačno lektorisanje, trudeći se da se 

dogovori razuman rok potrebe naručioca lektorisanja tj. organizacionih dijelova CBBiH. 

Neophodno je da dobavljač obezbjedi kontinuiranu uslugu tokom ugovornog perioda.  

http://www.cbbh.ba/

IV Opis usluge 

Odjeljenje za statistiku i publikacije, Služba za planiranje i publikacije (u daljem tekstu Služba 

CBBiH), naručuje uslugu lektorisanja na način da elektronskim putem šalje materijal izabranom 

dobavljaču, uz definisanje roka za lektorisanje. Pri tome je dužna odrediti  i stepen povjerljivosti 

s kojim treba tretirati dati materijal. Dobavljač dostavlja pisanu izjavu o čuvanju profesionalne 

tajne, a vezano za povjerljivost materijala. Dobavljač vraća završen lektorisan tekst na traženom 

jeziku Službi CBBiH u definisanom roku, takođe, elektronskim putem. 

Dobavljač ne može distribuirati materijale koje je lektorisao i svi lektorisani dokumenti su 

vlasništvo CBBiH bez ograničenja. 

 

V Registracija i sposobnosti dobavljača 

Od dobavljača se takođe zahtijeva da lektoriše date tekstove koristeći stilske/jezičke upute koje 

mu dostavi Služba CBBiH, kao i termine koji se uobičajeno koriste u specijalističkim tekstovima 

CBBiH. Lektorisani materijal treba biti dostavljen u istom formatu i u istom programu (Word, 

Excel,...) kao i izvorni tekst, uz mogućnost „editovanja“, tj. eventualne dorade i dodavanja od 

strane naručioca.  

U svrhu maksimalnog očuvanja kvalitete (stil i terminologija CBBiH) od dobavljača  će biti 

traženo da u određenim slučajevima koristi kao uputu postojeće slične dokumente, koje će mu 

naručilac dostaviti. 

Dobavljač mora biti sposoban da isporuči lektorisani tekst (na bosanskom, hrvatskom i srpskom 

jeziku i dva pisma, latinica i ćirilica) kao cjelovito, razumljivo, tačno lektorisan tekst, sa kvalitetom 

profesionalnog lektorisanja. Lektura je ispravljanje gramatičkih, pravopisnih te općenito jezičnih 

grešaka, uključujući i stilske pogreške. Konačni lektorisan tekst, treba da se sastoji od ispravljanja 

i uređivanja teksta (pravopis, sintaksa, morfologija, itd.) i korekture tj. ispravljanja grešaka u 

pisanju.  

 

VI Kvalitet 

Dobavljač treba da garantuje profesionalni nivo kvalitete lektorisanog materijala. S tim u vezi, 

dobavljač mora biti sposoban da lektoriše tekstove različitih sadržaja, koji se uglavnom odnose na 

specifične stručne oblasti (oblasti finansija, bankarstva, statistike, prava i međunarodnih ugovora, 

javnih nabavki, itd…) i razlikuju se po dužini i stepenu povjerljivosti i hitnosti. 

Kvalitet urađenog lektorisanja (koji uključuje tačnost lektorisanja, pripadajućeg konteksta, 

poštivanje gramatičkih i sintaksičkih normi, upotrebu odgovarajuće stručne terminologije, 

primjenu datih stilskih uputstava kao i formatiranje teksta) mora biti takav da dalja kontrola od 

strane CBBiH nije potrebna. CBBiH zadržava diskreciono pravo da uradi odgovorajuće provjere  

i u skladu sa svojom procjenom, okvirno ukaže dobavljaču na propuste, a u tom slučaju, obaveza 

je dobavljača da propuste dosljedno i detaljno ispravi u cijelom tekstu.  

Ako autori izvornog teksta imaju argumentovane zamjerke na lektorisani materijal, dobavljač je 

dužan iste razmotriti, te ako ne ulaze u domen gramatike i sintakse, već u domen konteksta i 

terminologije izvorne zajednice, dužni su ih usvojiti i shodno tome ispraviti. 

 

VII Obim usluge i obračunska jedinica 

Potreba za uslugama lektorisanja: do 1.500 prevodilačkih kartica, jedna prevodilačka kartica 1.800 

karaktera sa prostorom , tj. 1.500 karaktera bez prostora. 

Dobavljač treba da ponudi cijene za usluge lektorisanja kako slijedi: 

vrsta lektorisanja količina jedinična cijena ukupno 

Pismeno na 3 jezika  i 

2 pisma u službenoj 

upotrebi u BiH 

Do 1.500 lektorisanih 

kartica* 
 

  

* jedna lektorisana  kartica se sastoji od 1.500 karaktera bez razmaka 

 

VIII Kontakti 

Dobavljač je dužan odrediti lice koje će  organizovati i kontrolisati rad  njegovog osoblja u svrhu 

ispunjenja obaveza prema CBBiH, na način kako bude ugovoreno. Ta osoba će biti ovlaštena da 

usaglašava dokumentaciju o obimu i sadržaju pružene usluge, narudžbe CBBiH, radne aktivnosti 

i sve drugo što zahtijeva izvršenje posla lektorisanja. 

CBBiH će dostaviti obavijest dobavljaču o osoblju sa podacima o njihovim ovlaštenjima u pogledu 

ugovorene usluge (instrukcije, rokovi i sl.). 

 

IX Period ugovornog odnosa 

Predmetna usluga se koristi godinu dana od dana zaključenja ugovora. 

 

 

Tražene informacije se mogu dostaviti na email adresu: mirnesa.masic@cbbh.ba. 

 

mailto:mirnesa.masic@cbbh.ba

